Հայաստանի եւ Ռուսաստանի  տրանսպորտի նախարարների մասնակցությամբ  մարվել  եւ շրջանառության մեջ է դրվել “Պատվո բլուր” փոստային նամականիշը` նվիրված 1855 եւ 1887-79թթ. ռուս-թուրքական պատերազմի ժամանակ զոհված ռուս  զինվորների ու սպաների հիշատակին:

ՌԴ նախագահ Դմիտրի Մեդվեդեւի հայաստանյան այցի շրջանակներում, օգոստոսի 20-ին “Հայփոստ”-ի 10-րդ փոստային բաժանմունքում, Հայաստանի եւ Ռուսաստանի տրանսպորտի նախարարների` Մանուկ Վարդանյանի եւ Իգոր Լեւիտինի մասնակցությամբ տեղի ունեցավ “Պատվո բլուր” փոստային նամականիշի մարման պաշտոնական արարողությունը:

Երկու երկրների տրանսպորտի գերատեսչության ղեկավարները համոզված են, որ շրջանառության մեջ դրված նամականիշը հայ-ռուսական բարեկամության լավագույն դրսեւորումներից է, որն իր բովանդակությամբ ու պատկերներով արտացոլում է   անցյալի հերոսական ու փառապանծ դրվագները:

40 հազար տպաքանակով թողարկված նամականիշը նվիրված է 19-րդ դարում ռուս-թուրքական պատերազմի ժամանակ զոհված 156 ռուս զինվորների ու սպաների հիշատակին: 



